
śrīmatē rāmānujāya namaḥ

Á Á śrīrāmacandrastavaḥ Á Á
sūryavaṃśasambhavō’pi candrakāntiśītalō

bhūpatistathāpi nirjitēndriyō raghūttamaḥ Á
nīlanīradābhakāntimīśvaraṃ dhanurdharaṃ

rāghavaṃ namāmyahaṃ sadaiva sādhusēvitam Á Á 1 Á Á
yajñarakṣaṇāya śaiśavē’pi rākṣasā hatā

śambhucāpabhañjanēna jānakī tvayā vṛtā Á
viṣṇukārmukē śaraṃ niyujya bhārgavō jita -

stvāṃ namanti bhaktitaḥ surāḥ sadaiva hē vibhō Á Á 2 Á Á
tāṭakā tvayā hatā madōddhatā mahāvanē

dūṣaṇādidānavāstvayā vanē vināśitāḥ Á
taptakāñcanābhakāntibhāsurō mṛgō vanē

prāpitō’ntakāntikaṃ śarēṇa rāghava drutam Á Á 3 Á Á
mēghanādakumbhakarṇarāvaṇādirākṣasā

vikramēṇa līlayā tvayā hatā raṇāṅgaṇē Á
lōkarañjanāya jānakī visarjitā priyā

tvāṃ namāmyahaṃ sadaiva rāmacandra bhūpatē Á Á 4 Á Á
ēkabāṇamēkavākyamēkabhāryakaṃ vibhō

tvāṃ stuvanti sādhavō sadaiva bhakticētasā Á
dharmarakṣaṇāya kānanaṃ tvayā’’śritaṃ prabhō

tvāmananyabhaktitaśca pūjayanti mānavāḥ Á Á 5 Á Á



śrīrāmacandrastavaḥ

vānarēndravālināśakāya rāma tē namaḥ
sindhugarvanāśakāya rāmacandra tē namaḥ Á

vāyunandanādivānaraiḥ sadaiva sēvitaṃ
lakṣmaṇāgrajaṃ ca jānakīpatiṃ namāmyaham Á Á 6 Á Á

tyaktayauvarājyamārjavēna yuktamīśvaraṃ
vyāghrasarpayuktakānanaṃ gataṃ nṛpēśvaram Á

rājaratnamālikāsu supratiṣṭhitaṃ nṛpaṃ
sādaraṃ sadaiva naumi bhaktiyuktacētasā Á Á 7 Á Á

tvatsamō na bhūpatirbhuvi prabhō virājatē
tvatsamō sutō’pi dēva nānyatō hi dṛśyatē Á

prītiyuktamānasaḥ patiśca nāparō janē
tvāmananyamānasō namaskarōmi santatam Á Á 8 Á Á

pāpanāśinīṃ tathaiva sarvakāmadāyinīṃ
śaktikīrtimuktidāṃ smarēd raghōḥ kathāṃ sadā Á

rāmacandrabhūpatēḥ stavaṃ sadaiva yaḥ paṭhēt
tasya tuṣṭamānasō prabhurdayāmayō bhavēt Á Á 9 Á Á

Á Á śrīrāmacandrastavaḥ samāptaḥ Á Á

